
Rettleiar om regionalt planforum  

Regionalt planforum er ein arena som skal bidra til klargjering og samordning av nasjonale, 

regionale og kommunale interesser i planar etter plan- og bygningslova. Fylkeskommunane 

har ansvar for å administrere regionalt planforum og leie møta. Kommunar og statlege 

myndigheiter skal delta i møta når aktuelle saker vert diskuterte.  

 

Kommunal- og moderniseringsdepartementet meiner at regionalt planforum er ein svært 

viktig arena for dialog i planprosessar. Tidleg dialog om aktuelle plansaker bidrar til å 

klarlegge dei ulike interessene i ei sak, og legg grunnlaget for gode planar og effektive 

planprosessar. Tidleg dialog i planforum er særleg viktig i arbeidet med kommuneplanen og 

områdereguleringar, men kan òg vere aktuelt i andre kommunale, regionale og statlege 

planprosessar.  

 

Departementet har utarbeidd ein rettleiar om regionalt planforum. Rettleiaren omtaler  

føremålet med planforum, kva planar som bør diskuterast i forumet, kva tid dei bør takast 

opp, kven som skal delta i møta og korleis dei kan gjennomførast. Vi håper at rettleiaren skal 

bidra til god praksis, og økt oppslutning om planforum som arena for samordning i plansaker 

i alle fylka i landet.  

 

Rettleiaren finn du her www.regjeringen.no/id2783141, og som vedlegg til dette brevet.  

